
KOMUNIKATË SHTYPI  
 

SHTETET E BASHKUARA DEDIKOJNË 6.8 MILION DOLLARË 
PËR STIMULIM TË RRITJES EKONOMIKE PËRMES SEKTORIT 
PRIVAT  
 
Një marrëveshje e cila përfshin disa projekte për ndihmë të sektorit privat me vlerë prej 6.8 
milion dollarë është nënshkruar nga Majkëll Edi, drejtori i përkohshëm i Agjencisë për zhvillim 
ndërkombëtar të Shteteve të Bashkuara (USAID) dhe Trajko Sllaveski, Ministrit të financave të 
Maqedonisë. USAID është pjesë e misionit të Shteteve të Bashkuara të Amerikës në Maqedoni.  
   
Ndihma do të sigurohet nga populli amerikan përmes Agjencisë për zhvillim ndërkombëtar të 
Shteteve të bashkuara (USAID) dhe do të shfrytëzohet për të stimuluar rritjen ekonomike dhe 
krijimin e vendeve të punës duke zgjeruar klimën e investimeve dhe adresuar pengesat në 
tregti. Qëllimi është që të bëhet më lehtë dhe më leverdishëm që bizneset vendore si edhe ato 
ndërkombëtare të funksionojnë në Maqedoni. Projekti i USAID për eQeveri po krijon procese 
qeveritare më transparente dhe më të efektshme për biznese. Përmes projektit të USAID për 
Aktivitet të mjedisit për biznes do të krijohet një mjedis ligjor dhe rregullator i favorshëm për të 
bërë biznes këtu. Të tjera aktivitete do të fokusohen drejtpërsëdrejti në rritjen e konkurrencës 
dhe eksportit potencial të industrive kyçe, duke përfshirë dhe sektorin bujqësor dhe të 
stimulojnë ndërmarrjet e vogla dhe të mesme si dhe ekonomitë e vendit.  
 
Drejtori i përkohshëm i USAID Edi thotë: “Ne ndajmë një qëllim të përbashkët me Qeverinë r 
Maqedonisë për të arritur rritje ekonomike dhe investim të zmadhuar në ekonominë e vendit për 
të nxitur krijimin e vendeve të punës dje siguri më të madhe ekonomike për qytetarët e tij. Ne 
çmojmë partneritetin e fuqishëm të cilin e kemi me homologët në Ministrinë e financave me të 
cilët angazhohemi në bashkëpunim konstruktiv. Nën udhëheqjen e Ministrit Slaveski, Ministria e 
financave është angazhuar në mënyrë aktive për të përmirësuan klimën e biznesit…” 
 
Kjo ndihmë bazohet mbi mbështetjen e ShBA-ve për reformat fiskale dhe nismat e tjera që kanë 
për qëllim stimulimin e rritjes ekonomike në Maqedoni.  
 
SHËNIME PËR REDAKTORËT: 
 
Populli amerikan, përmes USAID, kanë investuar më shumë se 500 milion dollarë në Maqedoni 
që nga viti 1993. Momentalisht po zbatohen më tepër se 20 projekte me vlerë prej 25 milion 
dollarë. Këto projekte janë të parapara për të përkrahur kalimin e Maqedonisë në një demokraci 
shumë etnike të bazuar në treg të lirë. Këto përfshijnë nisma për përshpejtim të rritjes 
ekonomike, zhvillim të institucioneve demokratike dhe edukim të qytetarëve për një ekonomi 



 
 

 
 

moderne. USAID siguron ndihmë ekonomike dhe humanitare në më shumë se 100 vende. Për 
më tepër informata ju lutemi vizitoni http://macedonia.usaid.gov  

 


